
	1. ՀՀ արդարադատության նախարարություն
	25.06.2021թ.

	
	N 01/27.1/18126-2021

	1. «Մշակույթի և արվեստի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2021 թվականի ամառային զորակոչից տարկետում տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «Հիմք ընդունելով» բառերն անհրաժեշտ է փոխարինել «Ղեկավարվելով» բառով:
	

Ընդունվել է

	2. ՀՀ պաշտպանության նախարարություն

	06.07.2021թ.

	
	N ՊՆ/510/3447-2021

	1. 2021 թվականի հունիսի 10-ի Ձեր N 01/27/12416-21 գրությամբ ներկայացված «Մշակույթի և արվեստի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2021 թվականի ամառային զորակոչից տարկետում տալու մասին» Կառավարության որոշման նախագծի քննարկման արդյունքներով հայտնում եմ, որ նախագծի 1-ին կետի` 2-րդ ենթակետում Արման Հարությունյանը 2021թ. ամառային զորակոչի ժամանակ օրենքով սահմանված հիմքով ազատվել է պարտադիր զինվորական ծառայությունից ու նրան ՀՀ կառավարության որոշմամբ չի կարող տրվել տարկետում, իսկ 6-րդ ենթակետում Վարդան Գյոդակյանին 2021թ. ամառային զորակոչի ժամանակ տրվել է օրենքով սահմանված տարկետում` մինչև 2023թ. ամառային զորակոչը ու նրա տարկետման հարցին անհրաժեշտ է անդրադառնալ օրենքով սահմանված այլ հիմքով տրված տարկետման ժամկետն ավարտվելուց հետո:
	


Ընդունվել է

	 2. Ներկայացված մյուս քաղաքացիներին տարկետում տրամադրելու վերաբերյալ առարկություններ չունենք:
	                                    Ընդունվել է

	
3.   Վարչապետի աշխատակազմի պետաիրավական վարչության
	ՀՀ վարչապետի 19.07.2021թ.
թիվ 02/10.20/14063-2021
հանձնարարական

	1. Նախագծի 1-ին կետի 3-րդ և 4-րդ ենթակետերով նշված տարկետման հավակնող քաղաքացիներ Դանիել Հրանտի Մելքոնյանի և Հայկ Արամի Գուրգենյանի մասով կից ներկայացված փաստաթղթերից պարզ չի դառնում, թե ինչ հանգամանքներում վերջիններս նախկինում չեն զորակոչվել, եթե ստացել են տարկետում, ապա որքա՞ն ժամանակով և ի՞նչ հիմքով, ունեն արդյոք գործող տարկետում, թե ոչ, եթե չեն ստացել տարկետում, ապա վերջիններիս նկատմամբ հարուցվել է արդյոք քրեական հետապնդում, թե ոչ։ 
Առանձնակի կարևոր է պարզել, նշված քաղաքացիների նախկինում ստացած հնարավոր տարկետման հիմքը, քանի որ նվաճումներն հաստատող կից ներկայացված փաստաթղթերում բացակայում են, առնվազն, վերջին 2 տարվա ընթացքում ՀՀ կառավարության 2018 թվականի ապրիլի 12-ի թիվ 457-Ն որոշման (այսուհետ՝ Որոշում) հավելվածի 6-րդ կետի պայմանները բավարարող նվաճումների ձեռք բերման վերաբերյալ տեղեկությունները: Մինչդեռ, եթե վերջիններս, օրինակ, նախկինում տարկետում ստացել են մշակույթի և արվեստի բնագավառներում նշանակալի նվաճումների համար, և ներկայացված նախագծում ներառվել են Որոշման հավելվածի 8-րդ կետի կարգավորումների շրջանակներում, ապա առերևույթ խնդիր է նկատվում, Որոշման հավելվածի նույն կետով ամրագրված պահանջի մասով առ այն, որ կրկին անգամ տարկետում տալու հարցը կարգի պահանջներին համապատասխան քննարկելիս հաշվի չեն առնվում նախկինում տարկետում տրամադրելու համար հիմք ընդունված պայմանները:
	


Ընդունվել է

	2. Գագիկ Աշոտի Վարդանյանը ՀՀ կառավարության 2019 թվականի հուլիսի 4-ի թիվ 825-Ա որոշմամբ մշակույթի բնագավառում նշանակալի նվաճումներ ունենալու համար ստացել է տարկետում, որպիսի պարագայում ներկայացված նախագծի շրջանակներում վերջինիս մասով պետք է ներկայացվեին ստացած տարկետմանը հաջորդած ժամանակաշրջանում ունեցած նվաճումները հաստատող փաստաթղթերը, մինչդեռ այդպիսի նվաճումներին անդրադարձ է կատարվում միայն երաշխավորագրերի մեջ, ինչը բավարար չէ նվաճումները փաստարկված համարելու համար։
	



Ընդունվել է


	3. Նախագծի 3-րդ կետով առաջարկվում է տարկետում տալ Տիգրան Վարուժանի Մարդանյանին, ում 18 տարին լրանալու է սույն թվականի օգոստոսի 20-ին, իսկ նախագծի 4-րդ կետով նախատեսվում է, որ վերջինիս մասով որոշումն ուժի մեջ է մտնելու 18 տարին լրանալուց հետո։ 
Հաշվի առնելով, որ ՀՀ կառավարության 2021 թվականի մայիսի 6-ի թիվ 711-Ն որոշման համաձայն՝ 2021 թվականի ամառային զորակոչը հայտարարվել է 2021 թվականի մայիսի 7-ից մինչև հուլիսի 31-ը ներառյալ, որին ենթակա են այն քաղաքացիները, որոնց 18 տարին լրանում է մինչև 2021 թվականի հունիսի 30-ը ներառյալ՝ պարզ է դառնում, որ Տ. Վ. Մարդանյանը ենթակա չէ հայտարարված զորակոչին, որպիսի պարագայում անհասկանալի է ընտրված մոտեցումը։ 
   Խնդիրն առավել ակնհայտ է դառնում այն հանգամանքի հաշվառմամբ, որ ի տարբերություն գիտության և կրթության բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու վերաբերյալ իրավահարաբերությունները կարգավորող ՀՀ կառավարության 2018 թվականի ապրիլի 12-ի թիվ 451-Ն որոշման, մշակույթի և արվեստի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգում և պայմաններում ՀՀ կառավարության կողմից 17 տարին լրացած քաղաքացիների մասով համապատասխան դրույթ չի նախատեսվել։
	
Ընդունվել է



	4. Նախագծին կից ներկայացված փաստաթղթերում բացակայում են Որոշման հավելվածի 3-րդ կետով պահանջվող քաղաքացիների կողմից նախարարություն ներկայացված դիմումները: Բացի այդ, նկատվում է նաև Որոշմամբ ամրագրված ընթացակարգային պահանջների խախտում, մասնավորապես՝ հանրային քննարկման վերաբերյալ ներկայացված տեղեկանքից պարզ է դառնում, որ նախագիծը հանրային քննարկման ներկայացվել է 11/06/2021-26/06/2021 ընկած ժամանակահատվածում, մինչդեռ, Որոշման հավելվածի 5-րդ կետի համաձայն՝ հանրային քննարկման նպատակով նախագիծը տեղադրվում է Հայաստանի Հանրապետության իրավական ակտերի նախագծերի հրապարակման www.e-draft.am միասնական կայքում նախագիծը պաշտոնապես շրջանառության դնելու օրը, իսկ մինչև տվյալ տարվա մայիսի 1-ը ներկայացված դիմումների մասով Հայաստանի Հանրապետության կառավարության համապատասխան որոշումների նախագծերը պաշտոնապես շրջանառության կարող են դրվել ոչ ուշ, քան տվյալ տարվա հունիսի 1-ը:
Ըստ այդմ, ծանրակշիռ պարզաբանման կարիք ունի ՀՀ կառավարության նորմատիվ որոշման պահանջի խախտման հարցը։
	Մասամբ է ընդունվել
Քաղաքացիների կողմից ներկայացված դիմումները հավելյալ կցվում են:
Ինչ վերաբերում է կարգով նախատեսված ժամկետների խախտմամբ նախագիծը հանրային քննարկան ներկայացնելուն, ապա հայտնում ենք հետևյալը.
[bookmark: _GoBack]ՀՀ կառավարության 2018 թվականի ապրիլի 12-ի թիվ 457-Ն որոշման (այսուհետ՝ որոշում) պահանջների համաձայն ՀՀ կառավարության համապատասխան որոշումների նախագծերը պաշտոնապես շրջանառության կարող են դրվել ոչ ուշ, քան տվյալ տարվա հունիսի 1-ը, իսկ մինչև տվյալ տարվա նոյեմբերի 1-ը ներկայացված դիմումների մասով՝ ոչ ուշ, քան տվյալ տարվա դեկտեմբերի 1-ը, մինչդեռ որոշման պահանջների համաձայն քաղաքացիների կողմից ներկայացված դիմումների քննարկման մասով վերջին նիստը պետք է տեղի ունենա ոչ ուշ, քան տվյալ տարվա մայիսի 15-ը, իսկ մինչև տվյալ տարվա նոյեմբերի 1-ը ներկայացված դիմումների քննարկման մասով վերջին նիստը՝ ոչ ուշ, քան տվյալ տարվա նոյեմբերի 15-ը: Տեղեկացնենք նաև, որ մշակույթի և արվեստի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու վերաբերյալ եզրակացություն տվող հանձնաժողովի նիստը տեղի է ունեցել 2021 թվականի մայիսի 14-ին, որից հետո որոշման պահանջների համաձայն՝ 3-օրյա ժամկետում հանձնաժողովի դրական, ինչպես նաև բացասական եզրակացությունները ներկայացվել են դիմումատուների: Հարկ է փաստել, որ որոշմամբ բացասական եզրակացություններ ստացած դիմումատուներն 5 աշխատանքային օրվա ընթացքում հանձնաժողովի եզրակացությունների վերաբերյալ ներկայացնում են իրենց առարկությունները՝ ներկայացնելով հավելյալ փաստեր հանձնաժողովի կողմից նիստի ընթացում կրկին ուսումնասիրելու և եզրակացություն ներկայացնելու համար: Հետևաբար, որոշմամբ նախատեսված նախագիծը շրջանառելու վերջնաժամկետը և ընթացիկ գործառույթների ժամկետները միմյանց հետ, հատկապես, առարկություններ ներկայացրած դիմումների առկայության դեպքում, համադրելի և իրատեսական չեն գործնականում, ինչի հետևանքով ժամկետների բացթողում է տեղի ունեցել: Հաշվի առնելով վերոգրյալ՝ հայտնում ենք, որ հետագայում նման խնդիրներից խուսափելու նպատակով ՀՀ ԿԳՄՍ նախարարության կողմից առաջիկայում կմշակվի և կշրջանառվի որոշման համապատասխան փոփոխությունների նախագիծ:



